
ABSTRAK

Projek ini bertujuan untuk menghasilkan senibina sistem pengurusan bilik
berasaskan Internet. Sistem pengurusan bilik ini berfungsi mengurus dan
mentadbir penggunaan bilik di sesebuah organisasi. Sistem ini akan bertindak
sebagai satu pangkalan data yang menyimpan maklumat bilik dan pengguna,
disamping membenarkan pengguna membuat carian keatas bilik dan membuat
tempahan ke atas bilik yang dikehendakki. Senibina sistem ini dihasilkan dengan
menggunakan teknik permodelan Unified Modeling Language (UML) manakala
prototaip sistem dibangunkan dengan perisian MySQL dan PHP Hypertext
Preprocessor (PHP). Dengan wujudnya senibina sistem ini, diharapkan ia dapat
dijadikan model rujukan oleh pembangun sistem yang ingin membangunkan

sistem yang seumpamanya.

ABSTRACT

This project is intended to develop system architecture for web based room
management system. The system main function is to manage and monitor the
rooms’ usage in the organization. Furthermore, the system, as a database system,
will keep all the information regarding the rooms and the system’s users. The
users can search for rooms that are currently available and make on-line
reservation for them. The system’s architecture was developed using Unified
Modeling Language (UML) as its modeling technique while the system’s
prototype was developed using free software MySQL and PHP Hypertext
Preprocessor (PHP). Finally, the system’s architecture could be used as a

reference model for other system developers who wish to develop similar system.

BAB SATU

PENDAHULUAN

Bab ini akan memberi penerangan ringkas mengenai sistem pengurusan bilik,
pernyataan masalah dan keperluan untuk mewujudkan senibina sistem
pengurusan bilik berasaskan Internet. Seterusnya bab ini juga akan menerangkan

matlamat dan skop projek serta kepentingan untuk membangunkan projek ini.

1.1 PENGENALAN

Pengurusan bilik merupakan fungsi yang bertindak mengurus dan
mentadbir penggunaan bilik dalam sesebuah organisasi. Bagi organisasi besar
yang mempunyai banyak bangunan dan bilik, sistem pengurusan bilik yang
efisien amat diperlukan untuk menjamin tidak berlakunya pembaziran sumber

bilik yang mana penggunaannya dibawah tahap optimum.

Sistem pengurusan bilik secara umumnya berfungsi menyimpan
maklumat tentang bangunan serta bilik yang ada didalamnya, kemudahan yang
ditawarkan dan kapasiti penggunaannya. Namun, fungsi sistem ini yang paling

utama adalah menguruskan penggunaan bilik tersebut dan menyediakan jadual

